
〈後兄華固勸上。猶未許。曇首又固陳。并言天人符應。上乃下率府州文武。嚴兵自衛臺所。遣百官衆力不得近部伍。中兵參軍朱容子。抱刀在平乘〉

〈户外不解帶者數旬。既下在道。有黄龍出負上所乘舟。左右皆失色。上謂曇首曰此乃夏禹所以受天命。我何堪之。及即位。又謂曇首曰。非宋昌獨〉

〈見無以致此以曇首為侍中。尋領右衛將軍領驍騎將軍。以朱容子為右軍將軍。誅徐羡之等。平謝晦曇首及華之力也。元嘉四年。車駕出北堂嘗〉

〈使三更竟開廣莫門南臺云。應須白虎幡銀字棨。不肯開門。尚書左丞芉玄保奏。免御史中丞傳隆以下。曇首繼啓曰。既無墨敕。又闕幡棨。雖稱上〉

〈㫖不異單剌元嘉十二年。雖有再開門例。此乃前事之違。今之守舊。未爲非禮。但既㩀舊。使應有疑。却本末曾無此狀。猶宜反咎。其不請白虎幡銀〉

〈字棨。致門不時開。由尚書相承之失。亦合糾正。上特無所問。更立科條。遷太子詹事侍中如故。晦平後。上欲封曇首等。會讌集。舉酒勸之。因拊御牀〉

〈曰。此坐非卿兄弟。無復今日。時封詔已成。出以示曇首。曇首曰。近日之事。舋難將成。賴陛下英明速斷故罪人斯戮。臣等雖得仰憑天光。效其毫露。〉

〈豈可因國之災。以為身幸。陛下雖欲私臣。當如直史。何上不能奪。故封事遂寢時兄弘録尚書事。又為揚州刺史。曇首為上所親委任兼兩宫。彭城〉

〈王義康。與弘竝録。意常怏怏又欲得揚州。形於辭㫖。以曇首居中分其權任愈不悅曇首固乞吳郡。太祖曰。豈有欲建大厦而遺其棟梁者哉。賢兄〉

〈比屢稱疾固辭州任。將來若相申許者。此處非卿而誰。亦何吳郡之有時弘久疾屢遜位不許義康謂賓客曰。王公久疾不起。神州詎合卧治。曇首〉

〈勸弘减府兵之半以配義康。義康乃悅七年卒太祖為之慟。中書舍人周起侍側曰王家欲衰賢者先殞。上曰。直是我家衰耳追贈左光禄大夫加〉

〈散騎常侍詹事如故。九年以預誅羡之等謀。追封豫寧縣侯邑千户。謚曰文侯世祖即位配饗太祖廟庭。子僧綽嗣。别有傳少子僧䖍昇明末為尚〉

〈書令論見王革傳後〉

王僧綽〈宋書列傳僧綽琅邪臨沂人。左光禄大夫曇首子也㓜有大成之度弱年衆以國器許之。好學有理思練悉朝典年〉

〈十三太祖引見下拜便流涕哽咽上亦悲不自勝襲封豫章縣侯尚太祖長女東陽獻公主初為江夏王義恭司徒參軍轉始興王文學秘書丞司〉


〈徒左長史太子中庶子元嘉二十六年徙尚書吏部郎。參掌大選究識流品諳悉人物㧞才舉能咸得其分二十八年。遷侍中任以機宻僧綽沈深〉

